ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈԿՏԵՄԲԵՐԻ 27-Ի N 1395-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Ընթացիկ իրավիճակը և ակտի ընդունման անհրաժեշտությունը
Սույն նախագծի անհրաժեշտությունը բխում է 2024թ. օգոստոսի 6-ից ուժի մեջ մտած ««Մարդու վերարտադրողական առողջության և  վերարտադրողական իրավունքի մասին» օրենքում փոփոխություններ և լրացումներ կատարելու մասին» օրենքով (ՀՕ-317-Ն) «Մարդու վերարտադրողական առողջության և  վերարտադրողական իրավունքի մասին» օրենքի 12-րդ, 15-րդ, 16-րդ և մի շարք այլ հոդվածներում կատարված փոփոխություններով: 
2. Կարգավորման նպատակը և բնույթը:
Ներկայացվող նախագծով առաջարկվում է լրացնել է դրույթ, որ, անկախ փոխնակ մոր ծառայությունից օգտվելու դեպքերից, վերարտադրողական տեղնոլոգիաների կիրառմամբ ծնող դարձաց ցանկացած անձ կարող է իր ցանկությամբ դիմել ԴՆԹ թեստավորման` իր կենսաբանական ծնող լինելու փաստը հաստատելու նպատակով, ինչպես նաև սահմանել վերոհիշյալ իրավունքի վերաբերյալ իրազեկման թերթիկի մեջ պարունակվող տեղեկատվությունը: 
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության կողմից:
4.  Ակնկալվող արդյունքը.
Նախագծի ընդունման արդյունքում ակնկալվում է համապատասխանեցնել որոշման կարգավորումները «Մարդու վերարտադրողական առողջության և  վերարտադրողական իրավունքի մասին» օրենքի դրույթներին,սահմանել դրույթ` ըստ շահառուի ցանկության ԴՆԹ թեստավորում անցնելու իր իրավունքի և հնարավորության  մասին, սահմանել վերարտադրողական օժանդակ տեխնոլոգիաներով բժշկական օգնությունից և սպասարկումից օգտված անձանց` վերոհիշյալ իրավունքի մասին տրվող տեղեկատվության (իրազեկման թերթիկ) մեջ պարունակվող  դրոյթները: 
5. Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացում չի նախատեսվում: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագիծը բխում է Հայաստանի վերափոխման ռազմավարություն 2050-ի 4.5 գլխի 7-րդ պարբերությունից, որտեղ, մասնավորապես, ասվում է, որ «Իրականացվելու են միջոցառումներ` ուղղված վերարտադրողական իրավունքի իրացմանն ու առողջության բարելավմանը, պերինատալ կորուստների նվազեցմանը, անպտղության կանխարգելմանն ու բուժմանը: 
Ներկայացվող նախագծով առաջարկվող փոփոխությունները և լրացումները բխում են նաև  ՀՀ կառավարության 2019 թվականի դեկտեմբերի 26-ի N 1978-Լ որոշման հավելված 3-ով հաստատված` ՀՀ մարդու իրավունքների պաշտպանության ազգային ռազմավարությունից բխող 2023-2025 թվականների գործողությունների ծրագրի`  Գործողություն 5.6-ից, որի համաձայն անհրաժեշտ է ապահովել պացիենտի՝ իր առողջական վիճակի վերաբերյալ տվյալների հասանելիությունը, ինչը և արվել է օրենսդրական մակարդակով և առաջարկվում է ամրագրել նաև սույն ենթաօրենսդրական ակտով: 
[bookmark: _GoBack]Ներկայացվող նախագծով առաջարկվող փոփոխությունները և լրացումները բխում են ՀՀ առողջապահության նախարարի 2022 թվականի նոյեմբերի 9-ի «Մայրական և վերարտադրողական առողջության բարելավման ռազմավարությունը և դրանից բխող 2022-2026 թվականների գործողությունների ծրագիրը հաստատելու մասին» N  5227-Լ հրամանի Հավելված 1-ի 14-րդ և 15-րդ կետերով հաստատված նպատակներից և ուղղություններից, մասնավորապես նախագծով առաջարկվող փոփոխությունները միտված են բնակչության վերարտադրողական առողջության բարելավմանը, վերարտադրողական օժանդակ տեխնոլոգիաներով մատուցվող ծառայությունների հասանելությանը, մայրական և վերարտադրողական առողջության ոլորտի նորմատիվային բազայի կատարելագործմանը:
